
ПЯСТУН












Ля стала стаяла маці,

Цешыла дзіцятка.

Сын разроўся без прычыны, —

Рады ня дасць матка.

І так, і сяк яго песьціць,

Ўзгадвае, што трэба:

— „Можэ сыру, млечка, масла?

Мо да грыбкоў хлеба?

Годзі плакаць, мой сыночку!

Успакойся крышку!“

Саўка злуе — бразь аб землю

І грыбкі, і лыжку!

— „Ну, чаго-ж ты? што с табою?

Што-ж так узлаваўся?

Можэ хвор ты? — маці кажэ:

Бач, як змардаваўся!“

Саўка стаў цішэць патроху,

Цэдзіць ён праз губы:

„Грыб няжованы пабег зноў.

Неўлавіў на зубы!“











	


І ПЛАЧ НЕ ПАМОЖЭ












Сын радзіўся на сьвет Божы,

Як дзьве кроплі з бацькам схожы, —

Гэта так здаецца.

Праз два тыдні кумы сталі,

Сынку „Зміцер“ імя далі, —

Гэта так вядзецца.

Сын расьце, ўжо знае сьмехі,

Ждуць с сынка бацькі пацехі —

Гэта так здаецца.

Песьцяць надта, смокчуць губы,

Зьміцер лоўка бье у зубы, —

Гэта так вядзецца

Матка зноў неўсцерэгае —

Ён маленькі, дык ня знае! —

Гэта так здаецца.

У Змітра без перастрогі

Параслі ўжо добра рогі, —

Гэта так вядзецца.

